
Diretor Geral Servisu Operasionais Sr. Domingos
Pinto akompanha husi Diretora Gabinete Asesoria
Sra. Domingas Maia Barros, partisipa formasaun
konaba oinsa politika Timor-Leste nia adezaun ba
Asosiasaun Nasoens Sudeste Aziatika (ASEAN).
Formasaun ne’e lidera husi Diretor Geral ba asuntu
Asean Dr. Jorge Trindade Neves de Camoes ne’ebe
hala’o iha salaun Instituto Diplomatico Ministeriu
Negosiu Enstranjeiru no Kooperasaun (MNEK), praia
de Portugal Dili, loron Segunda feira dader ne’e, 1
abril 2019. Objetivu husi formasaun ne’e rasik atu rona informasaun konaba strutura Asean nian, no
halo diskusaun hamutuk konaba kona-ba prinsipiu Timor-Leste nian ida ne’ebé defini iha tempu

balun katak Timor-Leste més halo parte ba familia sudeste aziatika nian né iha tempu badak, bele sai
ona hanesan membru ba plenu direitu ASEAN nian. Diretor Geral Servisu Operasionais ba
Ministeriu Interior, Sr. Domingos Pinto, nudar formando hateten katak, “Prosesu atu tama ba Asean
ne’e tenke liu husi prosesu nasional ida, tanba ne’e mak ami halo workshop ida ne’e atu parte sira
importante bele kompriende didi’ak prosesu tama ne’e oinsa, benefisiu saida mak Timor-Leste bele
hetan, saida mak ita tenke halo, tuir ita nia obrigasaun nu’udar membru ida. Tanba ne’e maka,
linhas ministeriais, sosiedade sivil, akadémiku no funsioanariu estadu sira iha ne’e, importante tebes
atu bele rona informasaun no halo diskusaun hamutuk ba prosesu ne’e, wainhira ita adere ba
ASEAN,”DGSO ne’e informa. Formasaun ne’e hahu durante loron rua nia laran, komesa husi 1to’o 2
fulan Abril, hetan apoiu husi Asian Development Bank (ADB) ne’ebe mak oferese asisténsia téknika
ba formasaun nomds suporta finanseiru ba oradér sira. Formandu sira maioria mai husi linhas
ministeriais sira hanesan, Ministeriu Interior, Ministeriu Defeza, Ministeriu Turismu Komersiu no
Industria, MNEK, Ministeriu Justisa, IDN, SEII, SEFOPE, MRLAP nomos Sosiedade sivil no
akadémiku sira. Formasaun ne’e hetan mos prezensa husi Dr. Aurelio Guterres, Koordenador ba
Institutu Estudus Diplomatiku, Diretor Nasional ADB Sr. Paulo Spantigati, Sr. Edmund Sim,
Espesialista legal ADB Asean ne’ebe hanesan mos formador. #AX

